COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  02.10.18
10.1  YMDDIHEURIADAU

Cyng.  Mike Tregenza, Edward Griffiths, Sion Ifor Williams, John Ellis Williams,
10.2  PRESENNOL
Cyng. Emrys Jones  (Cadeirydd), Sian Edwards (Is-Gadeirydd), Edward Williams, Steffan Jones, John Ceri Evans, Steffan Chambers, Jonathan Greenfield, Eryl Jones-Williams.
Hefyd  ‘roedd un aelod o’r cyhoedd yn bresennol trwy gydol y cyfarfod.

10.3  CYHOEDDIADAU Y CADEIRYDD

Estynodd y Cadeirydd longyfarchiadau y Cyngor i Mr. Edmund Bailey ar gael ei apwyntio yn Gwnstabl Castell Caernarfon i olynu y diweddar Arglwydd Snowdon.
10.4   COFNODION
Derbyniwyd cofnodion o gyfarfod  Medi 4ydd 2018 fel rhai cywir. 

10.5  MATERION YN CODI O’R COFNODION

Nid oedd dim materion yn codi.
10.6  DATGAN BUDDIANT
Datganodd y Cyng. Emrys Jones ddiddordeb yng nghais cynllunio Enterprise Building, Ffordd Glan y Mor, Talybont ag fe arwyddwyd Dogfen Datgan Buddiant Cyhoeddus ganddo a nid oedd yn bresennol pan drafodwyd y cais.
10.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Medi 10ed 9-12 trwyddedu, Caernarfon, 1-3 gofal, Caernarfon, 13eg 9-5 gofal, Caernarfon, 7.30-9.30 pwyllgor neuadd bentref, 14eg 9-2 fforwm pobl hyn, Porthmadog, 7.30-9.30 grwp gwella, Cadwgan, 18ed 1.30-5 grwp Mynediad Meirionnydd, Dolgellau, 5.30-10 Mynediad De Eryri, Cadwgan, 19eg cyfarfod arbennig Llywodraethwyr Ardudwy, 20ed fforwm asedau Gwynedd, Penrhyndeudraeth, 21ain sector gofal a GIC, Caernarfon, 26ain cyfarfod blynyddol CCG, Portmeirion, 28ain gofal oedolion, Penrhyndeudraeth.

‘Roedd yna bryderon ynglyn a trafnidiaeth i ag o Ysgol Ardudwy gyda’r bysiau yn llawn, mae bws deulawr yn cael ei rhoi yn y bore ond y bws sydd yn dod a disgyblion adra yn un sengl a mae rhaid i ddisgyblion sefyll. Mae yr ysgol ar adran drafnidiaeth yn ymchwilio. Does dal ddim newyddion ynglyn a swyddfa bost Dyffryn er ail ofyn niferus. Mae pigiadau ffliw ar gael yn neuadd y pentref dydd Gwener hwn 5ed Hydref, mae amryw o stondinau yn rhoi gwybodaeth am iechyd, gofal, a.y.y.b wedi gaddo mynychu. Fe wnaeth y pwyllgor trwyddedu ail adrodd pryderon ynglyn a gymaint o hysbysebion gamblo ar y teledu ar mynediad hawdd at gamblo. Mae ymgynghoriad ar ffioedd i dacsis a.y.y.y wedi cael ei gwblhau gyda ddim gwrthwynebiad gan weithredwyr. Mae yr adran yn rhwym yn gyfreithiol i adennill costau yn ariannol. Mae y ffioedd wedi mynd i fyny, ond mae y ffioedd am amser hirach. Fe wnaeth y pwyllgor gofal ddelio gyda sut mae cwynion yn cael eu trafod gyda’r aelodau yn mynd trwy’r broses yn fanwl. Ynglyn a un mater a godwyd gan Gynrhorwyr, fe gafodd addewid ei wneud gan swyddogion bod y pryderon wedi cael eu sortio, ond nid oeddynt, fe gafodd pwyllgor lefel uchel gael ei gynnal ar y cyfrinachedd a risg diogelwch a gafodd gwersi eu dysgu gan y peneithiad adran. Y ffordd mae y Cyngor yn delio gyda awtistiaeth eu graffu yn fanwl. Yn cyfarfod y neuadd bentref mae yr aelodau yn gweithio yn galed i gael incwm ychwanegol, mae £850 wedi cael ei roi gan Co-op tuag at gynllun £3,000 i uwchraddio a marcio y llawr yn y brif neuadd. Fe glywodd y cyfarfod bod y pryderon ynglyn ag anfonebau i ddefnyddwyr wedi cael ei sortio. Mae y trysorydd wedi trefnu bancio interim i’r neuadd bentref gyda pedwar aelod yn cael mynediad yn syth at y cyfrif. Fe gafodd Fforwm Pobl Hyn wybod bod tri aelod o staff o Arfon, Dwyfor a Meirionnydd sydd yn helpu i gyfeirio pobl sydd angen cymorth i fynediad gwasanaeth ag ymweld a hwy a.y.y.b ddim ond yn cael eu ariannu trwy grant tan diwedd Mawrth 2019. Fe wnaeth siaradwr o 

COPA, y pen grwp i oedolion ddim mynychu eto!!. Mae Grwp Mynediad Meirionnydd eisiau i swyddog diogelwch ffordd Gwynedd ymweld ar ardal er mwyn arolygu y broblem gyda cwrbyn disgyn. Fe wnaeth y grwp Mynediad De Eryri gyfarfod yn y Cadwgan pan gafodd gyflwyniad ei wneuad gan “off roaders” ar y gwaith trwsio maen’t yn ei gario allan ar ol i “off roaders” anghyfriol achosi difrod. Fe gafodd pryderon eu codi at y torriadau mewn swyddogion cynnal a chadw llwybrau yn Priffyrdd Gwynedd ar Parc Cenedlaethol. Y siaradwr gwadd oedd Jonathan Cawley a siaradodd ar yr effaith mae torriadau yn ei gael ar gyllid y Parc Cenedlaethol. Mae ymgynghoraid allan i breswylwyr a Cynghorwyr ynglyn a cyllid dyfodol i Gwynedd a beth yw y blaenoriaethau. Mae ymgynghoraid i breswylwyr i fyny hyd at yr 2il o Dachwedd a bydd yr ymgynghoriad i Gynghorwyr ar asedau i’r dyfodol yn cael ei rannu i flaenoriaethau uchel, canol ag isel. ‘Rwyf wedi cefnogi rhan fwyaf o gynlluniau i wneud gyda gwasanaethau cymdeithasol, ynghyd a tair cynllun lleol yn Bermo. Mae CCG yn adeiladu ystadau dai tu allan i Wynedd er mwyn ychwanegu at fflatiau i fobl hyn yn Lanelwy, maen’t yn dweud ei fod yn ymestyn eu portffolio. ‘Rwyf yn credu y dylent fod yn canolbwyntio ar Gwynedd lle maen’t yn gyfrifol am dros 6,000 o dai. Mae y Cyngor yn gwneud ei orau i daclo y prinder o ofalwyr. Fe gafodd Dirprwy Bennaeth Ysgol Ardudwy, Aled Williams ei benodi yn Bennaeth dros dro gan y Llyworaethwyr yn dilyn ymddeoliad sydyn Tudur Williams. Fe wnaeth Cadeirydd y Llywodraethwyr Maldwyn Jones ymddeol fel Cadeirydd a gafodd Annwen Hughes ei apwyntio fel Cadeirydd newydd, Eluned Williams gafodd ei apwyntio yn Is-Gadeirydd. Mae un sedd wag a maen’t wedi gofyn i Elin Williams lenwi  y gwagle. Mae 81 o blant yn ysgol gynradd  Dyffryn Ardudwy, Annest Williams yw y Cadeirydd a finnau yn Is-Gadeirydd. Mae ymgynghoriad yn mynd ymlaen er mwyn gadael rhai 3 oed i’r ysgol a byddai hyn yn helpu yr Ysgol Feithrin, staff yr ysgol ag rhieni. Hyd yn hyn mae cefnogaeth wedi cael ei roi heb ddim gwrthwynebiad. Mae yr ysgol ar Ysgol Feithrin yn cydweithio yn dda. ‘Rwyf ar gael ar 01341242758 neu 07340035378 neu e.joneswilliams@btinternet.com
10.8  CEISIADAU CYNLLUNIO 
Dymchwel ports blaen, tynnu simdde, adeiladu estyniad i’r lolfa yn cynnwys newidiadau i’r to, adleoli ffenestri  a drysau ac adeiladu teras yn cynnwys balwstrad cysylltiedig – Perth y Deri, Dyffryn Ardudwy (NP5/58/493A)
Cefnogi y cais hwn.

Addasiadau ac estyniad i’r bloc toiled presennol a gosod 15 goleuadau lefel isel – Murmur yr Afon, Dyffryn Ardudwy (NP5/58/199N)

Cefnogi y cais hwn.
Newid defnydd rhan o weithdy yn dy – Enterprise Building, Ffordd Glan y Mor, Talybont (NP5/58/260F)

Cefnogi y cais hwn.

Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
10.9  MATERION YN CODI  

A  Cynllun Cyllideb
Adroddwyd bod £25,457.18 wedi cael ei wario ers cychwyn y flwyddyn ariannol newydd a bod hyn yn £1,270.99 o wariant yn llai na oedd wedi cael ei glustnodi yn y gyllideb am y flwyddyn a bod hyn oherwydd bod ddim gwariant wedi cael ei wneud ers cyfarfod diwethaf y Cyngor.
B   Grwp Gwella Dyffryn Ardudwy a Talybont
Adroddodd y Cyng. Steffan Chambers bod cyfarfod o’r Grwp Gwella wedi  cael  ei gynnal  ar y 27ain o’r mis diwethaf a bod ddim llawer o drafodaeth wedi cymeryd lle oherwydd nid oes digon yn mynychu y cyfarfodydd i allu gwneud penderfyniadau a symud ymlaen gyda cynlluniau. Bydd y cyfarfod nesa yn cael ei gynnal ar y 30ain o Dachwedd yn Y Sgethin.

C   Neuadd Bentref
Adroddodd y Clerc ei bod wedi derbyn e-bost ynghyd a anfoneb gan Trysorydd pwyllgor yr uchod yn datgan ei fod ar ddeallt bod y Cyngor wedi cytuno i dalu yr anfoneb hon ynglyn a chynnal y clinic ffliw yn y neuadd ar y 5ed o’r mis hwn. Datganwyd bod y Cyngor heb dderbyn unrhyw gais swyddogol yn gofyn a fyddant yn fodlon talu yr afoneb hon ag hefyd bod ddim trafodaeth ynglyn a hyn wedi bod mewn cyfarfodydd blaenorol o’r Cyngor ag felly cytunwyd peidio a talu yr anfoneb hon a bod pwyllgor y neuadd bentref yn talu eu hunain. Hefyd eisiau datgan wrth bwyllgor y neuadd bod y Cyngor wedi cytuno talu am y goleuadau newydd a oedd wedi cael eu gosod yng nghaffi y neuadd, y tapiau newydd yn y gegin fach a’r gwaith o drwsio y ports ffrynt. Hefyd adroddodd y Clerc ei bod wedi cysylltu gyda Dwr Cymru ynglyn a dod yn nol i gau y twll sydd tu allan i’r gegin fach ag eu bod wedi datgan y byddant yn gwneud hyn unwaith bydd sampl arall o ddwr wedi ei gymeryd a hwnnw yn profi yn iawn.
D   Datblygu Maes Parcio
Adroddodd y Clerc ei bod heb glywed dim gan Mr. Geraint Lewis ynglyn ar mater uchod ers cyfarfod diwethaf y Cyngor.
E    Archwilio’r lloches bws, mynwentydd a parciau chwarae
Adroddodd y Cyng. Steffan Jones ei fod wedi gwneud yr archwiliad uchod ar ran y Cyngor ac adroddodd fel a ganlyn - bod y lloches bws yn Talybont yn daclus iawn a bod y blodau yn edrych yn hardd iawn, ond bod pryder ynlgyn ar ffaith bod y cariwr trydan yn dal i fyny. ‘Roedd y lloches bws yn y pentref yn iawn ond bod nifer o slabiau cerrig yn rhydd a cytunwyd gofyn i Mr. Matt Moxlow eu ail gosod a cytunodd y Cadeirydd ofyn iddo, ‘roedd y lloches bws ger Glan Rhos yn daclus, roedd gardd Penybont yn daclus iawn, ‘roedd Parc Morlo yn daclus iawn  ond bod y bin ysbwriel yn dal yn llawn a cytunwyd gwneud i ffwrdd hefo’r bin hon ar hyn o bryd, ‘roedd y ddau barc chwarae yn iawn ac adroddodd y Cyng. Edward Williams ei fod wedi derbyn pris i gael giat sydd yn cau ei hunain a cytunwyd ei fod yn archebu y giat hon. ‘Roedd y fynwent gyhoeddus yn daclus iawn ond bod y llwybrau angen eu glanhau a cytunodd y Cadeirydd ofyn i Mr. Gary Coates wneud y gwaith hyn ag hefyd adroddodd  y Clerc bod y nant fach tu allan y fynwent yn dal yn sych a bod poteli gwag yn cael eu gadael yn bob man yn y fynwent ag ei bod wedi eu clerio ag hefyd ei bod wedi derbyn cais i osod tap dwr a cytunwyd i osod butt dwr ger y sied fach yn lle tap. ‘Roedd mynwent Llanddwywe yn daclus ag hefyd mynwent Llanenddwyn ond bod angen torri y coed bach sycamore oedd yn ail dyfu a cytunodd y Cadeirydd ofyn i Mr. Gary Coates wneud hyn. Ni fydd archwiliad yn cael ei wneud eto tan y gwanwyn ond cytunwyd bod pawb yn adrodd yn nol i’r Cyngor os bydd unrhyw fater yn codi fydd angen sylw.
F   Gardd Penybont

Adroddodd y Clerc ei bod heb gael ateb gan Mr. Dei Thomas am bris i ledu y mynedfa ag hefyd cario allan y gwelliannau eraill megis gwaredu y gwaith cerrig sydd yn y canol ag hefyd torri yn nol y coed. Penderfynwyd oherwydd bod ddim ateb yn dal heb gael ei dderbyn bod y Cyng. Steffan Jones yn gofyn i Mr. Tomos Puw Jones am bris i wneud y gwaith a dweud wrtho am gysylltu gyda’r Cadeirydd.
G    Y Cae Peldroed
Adroddodd y Clerc ei bod wedi derbyn cadarnhad gan CCG eu bod wedi derbyn y siec am £52 ynglyn ar rhent blynyddol ond ei bod heb dderbyn copi o’r brydles yn nol eto. Adroddodd y Cyng. Sian Edwards bod arwyddion “dim cwn” wedi cael eu anfon i’r clwb peldroed gan Mr. Adrian Williams, Cyngor Gwynedd a cytunwyd anfon nodyn o ddiolch iddo am rhain.
H    Sul y Cofio
Adroddwyd bod yr uchod yn cael ei gynnal ar yr 11eg o Dachwedd eleni a mae y Cadeirydd sydd yn gyfrifol am drefnu y gwasanaeth hwn.  Datganwyd y byddai yn rhaid i’r Cadeirydd yn gyntaf gysylltu gyda’r sawl fydd yng nghofal 
546................................................Cadeirydd

y gwasanaeth er mwyn tynnu allan trefn y gwasanaeth, archebu 2 dorchen un ar ran y Cyngor ar llall ar ran ieuenctid yr ardal, cysylltu gyda’r heddlu, Mr. Trefor Roberts o’r Lleng Prydeinig a ATC Ardudwy. Cytunodd y Clerc gysylltu gyda Ms Ceri Griffith i ofyn i aelod o Seindorf Arian Harlech ddod i chwarae y corn ag hefyd rhoi posteri i fyny ag hysbyseb yn Llais Ardudwy.
I      Polyn Fflag ger y Gofeb
Ar ol trafodaeth ynglyn a gosod polyn fflag ger y Gofeb cytunwyd archebu un a cytunodd y Cyng. Edward Williams ddelio gyda’r mater hwn.
J      Coed Nadolig a goleuadau

Cytunwyd i osod coeden yn Talybont eto eleni a cytunwyd bod y Cadeirydd, Cyng. Steffan Jones, Edward Griffiths a Jonathan Greenfield yn delio gyda’r mater ag hefyd cytunodd y Cyng. Steffan Jones archebu mwy o oleuadau a cytunodd y Cyng. Jonathan Greenfield wneud ymholiadau ynglyn a oedd coeden yn cael ei gosod yn y pentref ei hun eleni.
K     Cyfarfod Bwrdd Hamdden Harlech ac Ardudwy
Adroddodd y Cyng. Steffan Jones ei fod wedi mynychu cyfarfod o’r uchod ar y 13eg o’r mis diwethaf ar ran y Cyngor ac adroddodd bod y safle wedi cael y mis Awst gorau erioed ond eu bod yn dal i edrych am aelodau newydd i ymuno ar Bwrdd ond bod aelodau y Bwrdd presennol yn dal yn gallu gweithredu ond ddim yn gallu gwneud penderfyniadau pwysig heb 5 neu mwy o aelodau arno. Hefyd eu bod yn chwilio am fwy o wirfoddolwyr ag yn cynnig hyfforddiant achubwyr bywyd.
10.10  GOHEBIAETH                       
A  Parc Cenedlaethol Eryri

Wedi derbyn llythyr ynghyd a dogfennau gan yr uchod ynglyn a Chynllun Datblygu Lleol Eryri ar Ymgynghoriad ar y materion a godwyd o’r archwiliad cyhoeddus a gynhaliwyd yn ystod mis Gorffennaf ag yn datgn os oes gan rhywun unrhyw sylwadau i’w roi, bod angen eu hanfon ymlaen yn ysgrifenedig erbyn 5.00 o’r gloch y 25ain o Hydref 2018.
10.11  ADRODDIAD Y TRYSORYDD
Adroddodd y Trysorydd bod £18,793.91 yn y cyfrif rhedegol, £7,549.18 yn y cyfrif wrth gefn a £44.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes      - £147.00 (cyflog) + £189.57 costau = £336.57 
Cyllid a Thollad                -  £110.20 -  treth ar gyflog y Clerc

Mr. Gary Martayn            - £230.00 -  torri gwair y ddau barc chwarae

Evergreen                          - £355.00 -  torri gwair y mynwentydd a gwrych y fynwent newydd
Derbyniadau ers y cyfarfod diwethaf

Ddim wedi dod i law ers y cyfarfod diwethaf.

Ceisiadau am  gymorth ariannol

Ambiwlans Awyr - £500.00

Teulu Ardudwy    - £200.00

Dizzie Dancers      - £200.00

Taliadau sydd wedi cael eu awdurdodi dan A 19 neu A 133
Pwyllgor Neuadd Bentref - £1,500.00
Adroddodd y Trysorydd ei bod wedi derbyn llythyr gan yr Archwilwyr Allanol, cwmni BDO, yn datgan bod yr archwiliad blynyddol wedi cael ei orffen ganddynt a bod ddim materion wedi dod i’w sylw ynglyn ar archwiliad heblaw bod gwariant o dan pwer A137 wedi ei ddefnyddio yn amhriodol ag dylai taliad sydd yn cael ei wneud i’r neuadd bentref cael ei awdurdodi dan Adran 19 (3) Deddf Llywodraeth (Darpariaethau Amrywiol) 1976 neu Adran 133 Deddf Llywodraeth Leol 1972, sy’n caniatau gwneud cyfraniadau tuag at redeg neu ddodfenu adeiladau i’w defnyddio ar gyfer cyfarfodydd cyhoeddus. Hefyd taliadau sydd yn cael eu gwneud i clwb neu glybiau cymdeithasol, chwaraeon neu ieuenctid lleol gael eu awdurdodi o dan yr un Adran. Mae angen yn nawr cymeradwyo a derbyn y Ffurflen Flynyddol gan y Cyngor. Cytunwyd i gymeradwyo y Ffurflen Flynyddol yn unfrydol gan yr Aelodau.
Anfonebau wedi eu talu ers y cyfarfod diwethaf

Catrin Soraya Williams – Dim - cyfieithu
10.12  UNRHYW FATER ARALL
Eisiau anfon e-bost i Gyngor Gwynedd yn gofyn am y diweddaraf ynglyn  a cynnal clwb ieuenctid yn y neuadd oherwydd nid oedd y Cyngor wedi clywed dim ymhellach ar ol datgan eu bod yn mynd am opsiwn 2 ag hefyd eisiau dweud bod gwirfoddolwyr yn barod ganddynt i redeg y clwb.

